
REGLUGERÐ 

um breyting á reglugerð nr. 291 31. des. 1964, um breyting á reglugerð nr. 200 
30. des. 1958, sbr. reglugerð um niðurjöfnun og innheimtu vatnsskatts 

í Reykjavík, nr. 200 24. des. 1957. 

1. gr. 

Í stað „1.2%“ í 1. gr. komi: 1.5%. 

2. gr. 
Í stað „kr. 1.50“ í 2. gr. komi: kr. 2.00. 
Reglugerð þessi, sem er samin og samþykkt af bæjarstjórn Reykjavíkur, stað- 

festist hér með til að öðlast gildi þegar í stað, og birtist til eftirbreytni öllum þeim, 
sem hlut eiga að máli. 

Reglugerð nr. 200/1958 með ofangreindum breytingum, skal felld inn í reglu- 
gerð nr. 200/1957, og gefin þannig út sem reglugerð um niðurjöfnun og inn- 
heimtu vatnsskatts í Reykjavík. 

Félagsmálaráðuneytið, 22. janúar 1966. 

F. h.r. 

Hjálmar Vilhjálmsson. 

Hallgrímur Dalberg. 

REGLUGERÐ 

um breytingu á hafnarreglugerð fyrir landshöfnina í Keflavík og 
Njarðvíkum, nr. 25 14. febrúar 1963. 

1. gr. 
VII. kafli (30.—49. gr.) reglugerðarinnar orðist þannig: 

VII. KAFLI 

Um hafnargjöld í Keflavík--Njarðvík. 

30. gr. 
Við útreikning hafnargjalda af skipum skal alltaf talið í heilum rúmlestum, 

en brotum sleppt. 

1. Lestagjald. 

. ðl. gr. 
Öll skip, hvort sem þau eru tóm eða hlaðin vörum eða seglfestu, skulu greiða 

lestagjald í hvert sinn, er þau koma til hafnarinnar, þó með þeim undantekningum, 
sem síðar getur. 

32. gr. 
a. Skip, sem eiga heima í Keflavík og Njarðvíkum og minni eru en 20 Þbrúttó- 

rúmlestir, skulu greiða lestagjald tvisvar á ári, 2. janúar og 1. júlí kr. 5.00 
fyrir hverja brúttórúmlest. Sama gjald greiða seymsluskip, þótt stærri séu en 
20 brúttórúmlestir. 

Undanþágu frá þessu getur hafnarstjóri veitt smábátum. 

b. Öll skip önnur, sem til hafnarinnar koma, nema herskip, varðskip, björgunar- 

skip, skip, sem hafa skírteini sem skemmtiferðaskip, skip, sem gerð eru út til 

vísindalegra rannsókna, og skip þau, sem um getur í staflið c. þessarar greinar, 

skulu greiða 60 aura fyrir hverja brúttórúmlest. Innlend fiskiskip skulu þó eigi 

greiða lestagjald þetta oftar en einu sinni í mánuði, en innlend skip, sem ein- 

göngu sigla með ströndum landsins, eigi oftar en tvisvar í mánuði, þótt þau 

komi oftar til hafnar. 

c. Skip, sem leita hafnar vegna illviðris, sjóskaða eða skemmda á skipi, greiða ekki 

lestagjald, nema þau jafnframt fermi eða affermi einhverjar vörur. 

Sama gildir um skip, sem leita hafnarinnar til að setja á land sjúka menn 

eða látna. 

2. Vitagjald. 

33. gr. 

Öll skip, sem greiða eiga lestagjald, skulu samtímis greiða vitagjald, 10 aura 

fyrir hverja brúttórúmlest, þó aldrei lægra en kr. 30.00. 

3. Bryggjugjald. 

34. gr. 

Hvert skip, sem leggst við hafnarbakka eða bryggju, skal greiða bryggjugjald 

af brúttórúmlest skipsins. 
Gjaldið skal greiða fyrir hvern sólarhring eða hluta af sólarhring, 30 aura af 

hverri rúmlest, þó aldrei minna en 30 krónur fyrir hvern sólarhring. 

Skip minni en 30 brúttórúmlestir skulu greiða 15 krónur fyrir hvern sólarhring 

eða hluta úr sólarhring. 
Herskip og varðskip eru undanþegin bryggjugjaldi. 

4. Fjörugjald. 

35. gr. 
Fyrir að leggja skipi í fjöru eða taka skip í slipp til hreinsunar eða aðgerðar, 

skal greiða kr 1.50 af hverri rúmlest af brúttóstærð skipsins, þó aldrei minna en 

kr. 100.00. 
Dráttarbrautarfyrirtæki eru skyld að sjá um og bera ábyrgð á innheimtu gjalds 

þessa fyrir hafnarsjóð hjá þeim skipum, er tekin eru í slipp hjá þeim. 

5. Vatnsgjald. 

36. gr. 
Fyrir vatn til skipa skal greiða gjald, sem hafnarstjórn ákveður. 

6. Hafnsögugjöld. 

. 37. gr. 
Öll skip, sem stærri eru en 30 brúttórúmlestir, skulu, hvort sem þau nota hafn- 

sögumann eða eigi, skyld að greiða hafnsögugjald, í fyrsta sinn á ári hverju, 
er þau koma frá útlöndum til hafnarinnar. 

Herskip, varðskip, skemmtiferðaskip og þau fiskiskip, sem skrásett eru hér á 
landi, eru undanþegin hafnsögugjaldi, nema þau noti hafnsögumann. 

38. gr. 
Hvert skip, sem notar hafnsögumann til hafnarinnar, eða frá höfninni, skal 

greiða hafnsögugjald. 
Auk þess skal greitt sérstakt gjald fyrir leiðsögu skipa um höfnina, þar á 

meðal inn í og út úr höfninni.

99. gr. 
Hafnsögugjöld skulu greidd samkvæmt eftirfarandi gjaldskrá: 

a. Fyrir leiðsögu til hafnarinnar 400 krónur fyrir hvert skip, auk 100 aura fyrir 

hverja brúttórúmlest allt að 10 000 rúmlestum og 30 aura fyrir hverja brúttó- 

rúmlest fram yfir 10 000. 
b. Fyrir leiðsögu frá höfninni 300 krónur fyrir hvert skip, auk 60 aura fyrir 

hverja brúttórúmlest allt að 10 000 rúmlestum og 20 aura fyrir hverja brúttó- 

rúmlest fram yfir 10 000. 
c. Fyrir leiðsögu um höfnina, þar á meðal inn og út úr innri höfninni, greiðist 

200 krónur, auk 30 aura fyrir hverja brúttórúmlest. 
d. Auk þess skal hvert skip, sem hafnsögumann notar til hafnarinnar, eða sem 

skylt er að greiða hafnsögugjald samkv. 38. gr., greiða 75 krónur í hafnsögusjóð. 

7. Vörugjald. 

40. gr. 
Vörugjald skal greiða af öllum vörum, svo og skepnum, lifandi eða dauðum, 

sem skipað er upp eða út á höfninni, með þeim undantekningum, er síðar getur. 

41. gr. 
Ef vörur, sem samkv. farmskrá skips eiga að fara til annarra hafna eru látnar 

á land um stundarsakir, skal aðeins greitt vörugjald, þegar vörurnar eru fluttar 

í land. 
Undanþegnar þessu gjaldi eru vörur, sem látnar eru á land um stundarsakir 

vegna skemmda á skipi. 

42. gr. 
Af vörum, sem fluttar eru úr landi á skip og fara eiga til annarra hafna innan- 

lands, greiðist hálft vörugjald. 

43. gr. 
Þessar vörur eru undanþegnar vörugjaldi: 
Kol, olía, vistir og aðrar nauðsynjar skipa til notkunar, sem fluttar eru úr 

landi, og enn fremur salt og ís, sem flutt er úr landi í íslenzk fiskiskip til eigin 

afnota. 
Bréfapóstur og farangur ferðamanna. 

44. gr. 
Vörugjald skal reikna eftir máli eða þyngd með umbúðum. Brot úr gjaldein- 

ingu, sem nemur helmingi eða meira, telst heil gjáldeining. Fara skal eftir farm- 
skrá skipa við útreikning vörugjalds, og er skipstjóri skyldur að láta hafnarstjóra 
í té eftirrit af farmskrá skips síns. Sé engin farmskrá, skal skipstjóri gefa dreng- 
skaparvottorð um vörumagn, sem skip hans hefur fermt eða affermt. 

Þyki hafnarstjóra ástæða til, getur hann hvenær sem er látið ákveða vöru- 
1nagnið á þann hátt, sem hann telur hentugastan. Reynist vörumagtið meira en 
upp var gefið, greiðir skipið kostnaðinn. 

Ef ýmsar vörutegundir eru í sendingu, skal reikna vörugjald eftir þeirri tegund, 
sem hæst ber að greiða af. 

45. gr. 
Vörur skal flokka til vörugjalds eftir því, sem vörugjaldskrá tekur til, og 

greiða gjald eins og þar segir. Þó skal aldrei reikna vörugjald lægra en 5 krónur. 
Ef vafi leikur á, í hvaða flokki skuli telja vörur, skal hafnarstjóri úrskurða, 

en úrskurði hans má áfrýja til hafnarstjórnar.

46. gr. 

Vörugjaldskrá. 

Gjald kr. 0.75 fyrir hver 100 kg: 
Fiskur, afli skipa lagður á land. 
Gjald kr. 1.30 fyrir hver 100 kg: 

Alls konar vörur úr ódýrum steintegundum, girðingarvír, ís, leir, 

kalk, kol, koks, salt, sement, vikur. 

Gjald kr. 2.00 fyrir hver 100 kg: 

Alls konar olíur til eldneytis og hreyfla, benzín. 

Gjald kr. 2.60 fyrir hver 100 kg: 

Áburðarolíur, áburður, akkeri, asfalt, baðlyf, eldavélar, feiti, fiskur 

annar en niðursoðinn, fiskbein, fiskimjöl, fóðurvörur alls konar, garnir, 

gólfdúkur og gólfplötur aðrar en úr steini, gærur, hráefni til efna- 

gerðar, svo sem sýrur, olíur, essensar, brennisteinn, kalíum, karbit 

og plast, hrogn, jarðávextir, járn og stál til smíða, bygginga og skipa, 

kaðlar, keðjur, kítti, kjöt annað en niðursoðið, kornvörur, leður, loft- 

tegundir á stálflöskum, mör, málning, og efni til hennar, miðstöðvar- 

ofnar, nylongarn til veiðarfæra, pappír, pípur úr asbesti, aluminíum, 

kopar eða járni, pokar úr striga eða pappír, rúðugler, segldúkar, 

síld, síldarmjöl, síldarlýsi, smurningsolíur, strigi, tjara, tvistur, vir 

óeinangraður, úr stáli, kopar eða aluminíum, þakpappi og gólfpappi, 

þakplötur úr asbesti, aluminium, kopar eða járni, þvottaefni. 

Gjald kr. 3.20 fyrir hver 100 kg: 

Ávextir, bækur, blöð, brauðvörur, kaffi, kakó, leirvörur, lýsi, niður- 

suðuvörur, nýlenduvörur, smjör, smjörlíki, smjörlíkisolíur og sápu- 
gerðarvörur, sundmagi, sykur, te, ull. 
Gjald kr. 0.70 fyrir hver 10 kg. 
Efni til rafmagnslagna, eldhúsáhöld, hjólbarðar, tengistykki til mið- 
stöðvarlagna, vatnslagna og rafmagnslagna, varastykki í bifreiðar, 

mótora og þungavinnuvélar. 
Gjald kr. 1.20 fyrir hver 10 kg: 
Dúnn, eldspýtur, fiður, glervörur, gúmmívörur, glysvarningur, klukkur, 
leðurvörur, leikföng, mælingatæki, prjónavörur, sauma- og prjóna- 
vélar, skófatnaður, súkkulaði, sælgætisvörur, vefnaðarvörur, skrifstofu- 

vélar. 
Gjald kr. 1.50 fyrir hver 10 kg: 
Heimilisvélar, mótorar, landbúnaðarvélar, þungavinnuvélar. 
Gjald kr. 3.00 fyrir hver 10 kg: 
Bifreiðar, hjólhestar, húsgögn, hljóðfæri, útvarpstæki. 
Gjald kr. 6.00 fyrir hver 10 kg: 
Tóbak, tóbaksvörur, vín, vínandi. 
Gjald kr. 13.00 fyrir rúmmetra: 

Timbur. 
a. Gjald kr. 20.00 fyrir hvern grip: 

Hestar, nautgripir, svín. 
b. Gjald kr. 5.00 fyrir hvern grip: 

Sauðfé. 
c. Gjald kr. 1.00 fyrir hvert stykki: 

Tómar tunnur. 
Gjald kr. 7.00 fyrir hver 100 kg: 
Allt annað.

8. Ýmis gjöld til hafnarinnar. 
47. gr. 

Fyrir geymslu á vörum í húsum og á lóðum hafnarinnar um stundarsakir, 

skal greiða gjald, sem hafnarstjóri ákveður. 

48. gr. 

Fyrir lóðir og land hafnarinnar, geymsluhús og verbúðir, sem leigt er einstök- 

um mönnum eða félögum um lengri tíma, skal greiða leigugjald, sem ákveðið verð- 

ur með samningi. 

49. gr. 

Fyrir notkun á áhöldum og tækjum hafnarinnar skal greiða það gjald, sem 

hafnarstjóri ákveður í hvert skipti. 

Reglugerð þessi staðfestist hér með samkvæmt lögum um hafnargerðir og lend- 

ingarbætur, nr. 29 23. apríl 1946 og lögum um landshöfn í Keflavíkurkaupstað og 

Njarðvíkurhreppi, nr. 23 6. maí 1955, til að öðlast þegar gildi og birtist til eftir- 

breytni öllum þeim, sem hlut eiga að máli. 

Samgöngumálaráðuneytið, 22. janúar 1966. 

Eggert G. Þorsteinsson. 

Brynjólfur Ingólfsson. 

SAMÞYKKT 

fyrir Vatnsveitufélagið Lindartungu. 

1. gr. 
Félagið heitir Vatnsveita Lindartungu. Heimili þess og varnarþing er í Kolbeins- 

staðahreppi, Hnappadalssýslu. 

2. gr. 
Markmið félagsins er að sjá býlum, íbúðarhúsum og félagsheimili á félags- 

svæðinu fyrir vatni. 

3. gr. 
Stofnendur félagsins eru ábúendur jarðanna Traðar, Haukatungu I, Hauka- 

tungu II, Haukatungu III og félagheimilið Lindartunga. Hver stofnandi greiði kr. 
20 000.00 sem stofngjald. 

4. gr. 
Ábúendur nýrra býla á félagssvæðinu má taka í félagið með samþykki lög- 

mæts aðalfundar. Nýr félagsmaður greiði kr. 20 000.00 í stofngjald, þó getur aðal- 
fundur ákveðið aðra upphæð, ef sérstakar ástæður eru fyrir hendi. Nýr félagsmaður 
verður að kosta allar framkvæmdir, sem gera verður sérstaklega, til að hann 
geti notað mannvirki félagsins, svo sem raunverulegan kostnað við aðalæð og 
greiningu. 

5. gr. 
Vatnsskatt skal innheimta árlega. Skal félagsstjórn ákveða upphæð hans, þannig 

fyrir hvert reikningsár, að nægi til greiðslu vaxta, afborgana og viðhalds.


